MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 17
It-Tnejn, 22 ta’ Marzu 2010

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:03 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Helena Dalli;  l-Onor. Tonio Fenech (Ministru tal-Finanzi, l-Ekonomija u Investiment); l-Onor. Austin Gatt (Ministru għall-Infrastruttura, Trasport u Komunikazzjoni); u l-Onor. Alfred Sant kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 16 li saret fit-3 ta’ Marzu, 2010 ġew konfermati. 

KORRISPONDENZA

1. Ittra mingħand is-Sur Anthony Mifsud, Awditur Ġenerali, datata 12 ta’ Frar 2010 u indirizzata lill-President tal-Kumitat dwar ”Composition and Operation of UK Public Accounts Committee (PAC)”;
2. Ittra mingħand is-Sur David Spiteri Gingell, datata 16 ta’ Marzu 2010 u indirizzata lill-President tal-Kumitat dwar artiklu intitolat “Il-missing link fl-iskandlu tal-BWSC” li deher fil-ħarġa tat-“Torċa” tal-14 ta’ Marzu 2010.  Fl-ittra s-Sur Spiteri Gingell qed jitlob lill-Kumitat sabiex jinvestiga l-validità tal-akkużi msemmija fl-istess artiklu; u
3. Ittra mingħand is-Sur Carmel Conti, Kummissarju tat-Taxxi Interni, datata 15 ta’ Marzu 2010 indirizzata lis-Segretarja tal-Kumitat dwar Arretrati fuq Duty on Documents liema informazzjoni ntalbet mill-Kumitat stess fil-laqgħa preċedenti. 

Dwar l-ewwel korrispondenza msemmija l-Kumitat qabel li kopja tal-ittra titqassam lill-Membri kollha tal-Kumitat, il-Membri jkollhom 15-il ġurnata żmien sakemm jissottomettu l-kummenti tagħhom dwar l-istess ittra imbagħad kemm il-kummenti kif ukoll l-ittra jgħaddu għand l-Ispeker sabiex jitressqu għall-konsiderazzjoni tal-Kumitat Magħżul tal-Kamra dwar it-Tisħiħ tad-Demokrazija.
Rigward it-tieni korrispondenza msemmija l-Kumitat qabel li l-ittra tgħaddi għand l-Awditur Ġenerali sabiex jinvestigaha fil-kontest kollu tal-investigazzjoni li qed issir dwar l-Enemalta Tender for Power Generating Plant at Delimara.  

Il-President informa lill-Kumitat li kien hemm talba minn stazzjon televiżiv sabiex  jiffilmja parti mill-laqgħa però l-permess ma ngħatax.
DISKUSSJONI DWAR R-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS”
Il-Kumitat stieden lis-Sur Charles Deguara, Deputat Awditur Ġenerali,  flimkien mas-Sinjura Vanessa Tonna, Assistent Awditur Ġenerali,  sabiex jieħdu parti fil-Kumitat.

Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment; is-Sur John Gatt, Segretarju Permanenti fil-Ministeru għall-Infrastruttura, Trasport u Investiment; is-Sur John Zarb, is-Sur Joseph Muscat u s-Sur Michel Ganado, uffiċjali ta’ PricewaterhouseCoopers, ukoll ħadu sehem fil-Kumitat fejn sarulhom xi mistoqsijiet dwar ir-rapport imsemmi. 

Bil-permess tal-Kumitat, l-Onor. Alfred poġġa fuq il-Mejda tal-Kumitat kopja ta’ ittra datata 20 ta’ Mejju 2008 mibgħuta mill-Onor. Lawrence Gonzi, Prim Ministru, lis-Sur Tony Zarb, Segretarju Ġenerali tal-General Workers’ Union.
Id-diskussjoni dwar dan ir-rapport kienet interrotta u baqgħet aġġornata.
Fid-8:57 p.m. il-Kumitat aġġorna.

